COMUNE DE PADRIA

DELIBERATZIONE DE SA GIUNTA COMUNALE N. 42 DE SU 24/08/2020

OGETU: TRASFERIMENTU FUNDOS DAE PARTE DE S’UNIONE DE SOS
COMUNES DE SU BIDDANOA PRO SA REALIZATZIONE DE INTERVENTOS
PRO FINES TURISTICOS E CULTURALES PRO S’ANNU 2020 — LEADA DE
ATU E DIRETIVAS A SOS UFITZIOS

S’annu duamigia e binti sa die bintibator de su mese de Austu a sas oras 11:30, in s’ufitziu de su
Sindigu, fatu chi siat esaurimentu de sas formalidades prescritas dae sa lege de s’Istadu e de
s’Istatutu, s’est reunida sa Giunta Comunale suta sa presidentzia de su Sindigu DOT. MURA
ALESSANDRO.

A s’apellu nominale resurtat

CARRIGA SAMBENADU E NUMENE PRESENTE
SINDIGU DOT. MURA ALESSANDRO EMMO
ASSESSORE MARICA MATTEO SALVATORE EMMO
ASSESSORE DETTORI GIUSEPPA ANGELA EMMO

Presentesn.3 Ausentesn.O

Partétzipat su SEGRETARIU COMUNALE DOT. PULEDDA ANTONINO, chi provedit a sa redatzione
de su verbale presente.

Essende legale su numeru de sos interbénnidos, su SINDIGU DOT. MURA ALESSANDRO, in sa
calidade sua de Presidente, leat sa presidentzia e decrarat aberta sa setziada pro sa tratatzione de
s’ogetu marcadu subra.



SA GIUNTA COMUNALE
PREMITIDU chi:

- Cun deliberatzione de su Consigiu Comunale n. 13 de su 27/03/2017 est istadu aprovadu su
trasferimentu de sas cumpeténtzias in materia de Turismu a s’Unione de sos Comunes de
su Biddanoa, pro sa gestione assotziada;

- Cun deliberatzione de s’Assemblea de s’"Unione de sos Comunes de su Biddanoa n. 8 de su
04/05/2017 est istadu aprovadu s’acollimentu de su trasferimentu de su Servitziu Turismu
dae parte de sos Comunes aderentes a s’Unione, cun definitzione de sos critérios
organizativos e sas disponibilidades finantziarias, in cunforma a s’art. 10 de s’Istatutu de
s’Unione;

TORRADOS A CRAMARE sos atos sighentes ulteriores aprovados dae s’Unione de sos Comunes de
su Biddanoa,

- Deliberatzione de s’Assemblea de s’"Unione n. 9 de su 12.04.2019, cun sa cale est istadu
aprovadu su regulamentu pro s’Istitutzione de s’albu e sa cuntzessione de contributos a
organismos assotziativos;

- Deliberatzione de Giunta de s’Unione n. 14 de su 26.06.2020 chi at comente ogetu:
“aprovatzione programma de sos interventos subra de su turismu. Inditos a su
Responsabile de su Servitziu Sotziu-culturale”;

- Deliberatzione de Giunta de s’Unione n. 15 de su 26.06.2020 chi at comente ogetu:
“Aprovatzione Pianu de partzidura pro sa realizatzione de su programma de sos
interventos subra de su turismui;

- Determinatzione de su Responsabile de su Servitziu Culturale de s’Unione n. 22 de su
06/07/2020, cun sa cale est istada impignada s’ispesa a favore de ogni Comune de
s’Unione, in cunformidade a sas initziativas in programma pro s’annu 2020;

SUTALINEADU chi s’Unione de su Biddanoa, pro more de sa mancantzia de personale in s’organicu
de sa matessi, at incarrigadu sos Comunes singulos pro sa realizatzione de sos interventos
prevididos in loco, pro cunsighire in mesura efitzente e eficatze s’obietivu definidu a in intro de
s’Unione de sa valorizatzione turistica de totu su territoriu;

EVIDENTZIADU chi, pro médiu de sos atos fatos in antis, s’"Unione de sos Comunes de su Biddanoa,
at, de fatu, cuncretadu una delega de funtziones e de trasferimentu a su matessi tempus de sas
resursas netzessarias pro s’atuatzione de sas finalidades interessadas;

TENTU PRESENTE chi, cun sa deliberatzione subra tzitada de sa Giunta de s’"Unione de su Biddanoa
n. 15/2020, est istada destinada sa summa de € 91.384,56 a favore de sos Comunes de s’Unione,
pro sas finalidades mentuadas subra, disponende, in particulare, a benefitziu de su comune de
Padria, s'impignu de € 15.384,56;



LEADU ATU de su programma calendarizadu de sas atividades de realizare, in s’annu giai
cumintzadu, pro sa realizatzione sua est previdida sa collaboratzione de assotzios locales a sos
cales ant a essere currispostos contributos apositos a destinatzione vinculada;

RILEVADU chi sa promotzione e valorizatzione turistica de su territoriu de s’Unione de su
Biddanoa si collocat intre sas finalidades istitutzionales de s’Ente, segundu su printzipiu de
sussidiariedade orizontale de s’articulu 118 de sa Costitutzione, rapresentende una modalidade
alternativa de acumprimentu de compitos publicos e no una forma de promotzione de s'immagine
de sos Entes;

ATESU chi, pro s’atuatzione de sas initziativas prevididas in su programma de interventos
aprovadu cun sa deliberatzione de sa Giunta de s’unione n. 14/2020, s’at a ténnere contu de cantu
sighit:

- Pro sa gestione de sas initziativas, ogni Comune at a dévere contivigiare e s’at a leare sa
responsabilidade de sos protzedimentos de afidamentu de sas prestatziones segundu sas
modalidades che ant a apretziare oportunas, cunforma a cantu prevididu dae s’art. 12 de
sa lege n. 241/1990 e mm.ii.ii., dae su Regulamentu de s’Unione de istituzione de s’albu de
Sos assotzios e pro sa cuntzessione de contributos a organismos assotziativos, aprovadu
cun deliberatzione de s’Assemblea n. 9 de su 12.04.2019 e puru de sas dispositziones de
lege in matéria de afidamentos de cuntratos,

- ogni Comune aderente at a dévere aprovare e trasmitere su rendicontu de sos contributos
assegnados;

- s ’Unione at a verificare s’Tammissibilidade de sas ispesas e sas rendicontatziones, pro sa
licuidatzione de sas summas assegnadas a manera preventiva a sos Comunes singulos,
segundu pianu de partzidura apositu;

CUNSIDERADU chi, in su rispetu de su programma aprovadu dae s’Unione, si cheret destinare su
finantziamentu cuntzessu a custu Comune pro s’annu 2020, comente indicadu in fatu:

AMBITU INITZIATIVA IMPORTU
ISPORT INCONTRU PUGILATU 5.000,00
CULTURA - INTITULATZIONE

MUSEU

ARCHEOLOGICU A SA

FIGURA DE SU PROF. 5.384,56

CARLINO SOLE
- STANIS DESSY: SU
PERIODU PADRIESU

(1942)
TURISMU RELIGIOSU FESTA DE SANTA ZULIA 3.000,00
TURISMU RELIGIOSU FESTA DE SANT'ANTONI 2.000,00

TOTALE € 15.384,56




APRETZIADU de devere incarrigare pro sos acumprimentos imbenientes e cunsighentes de
s’atu deliberativu presente su Responsabile de s’Area Sotziu-Culturale,

Bidos:

- Sa nota de agiornamentu a su DUP 2020/2022 aprovadu cun deliberatzione de consigiu n.
22 de su 28/12/2019;

- Su Bilantziu de previsione finantziariu 2020-2022 aprovadu cun deliberatzione de su
Consigiu Comunale n. 25 de su 28/12/2019;

VERIFICADU chi sa deliberatzione presente resurtat coerente cun sos documentos
programmatorios e cun su bilantziu de s’ente;

ACHISIDOS sos parres favorévoles in ordine a sa regularidade técnica e contabile esprimidos dae
su Responsabile de s’Area econdmicu-finantziaria, in cunforma a s’art. 49, comma 1, de su decretu
legislativu 18 austu 2000, n. 267 e mm.ii.ii.;

RECONNOSCHIDA sa cumpeténtzia propia in cunforma a sas dispositziones normativas in
vigéntzia, istatutarias e regulamentares;

INTESA sa relata acraridora a incuru de su Sindigu, agiudadu dae su Segretariu comunale;

RIFERIDU chi subra de sa proposta de deliberatzione est istadu proadu, cun esitu favorevole, su
controllu in su matessi tempus de regularidade amministrativa a incuru de su Segretariu
comunale, a s’ésitu de su coordinamentu testuale cuncordadu cun sos Responsabiles de sos
Servitzios interessados;

LEADA CONNOSCHENTZIA de s’oportunidade, in sintonia cun sa proposta técnica avantzada dae
sos ufitzios, de protzédere cun urgentzia a s’aprovatzione de sa deliberatzione presente pro sas
finalidades in ogetu;

ACRARADU chi sa setziada presente de sa Giunta Comunale s’est acumprida in modalidade
telematica a manera partziale, in cunforma a s’art. 73 de su DL 18/2020 e mm.ii.ii., e puru de su
decretu de su sindigu n. 2 de su 23.03.2020;

DADU ATU chi totu sos partetzipantes a sa setziada:

- Ant apidu visione preventiva e disponibilidade de sa proposta de deliberatzione chi
riguardat s’ogetu;

- Ant apidu s’oportunidade de partetzipare a sos traballos de oe de sa Giunta Comunale in
presentzia (Mura e Marica) o in modalidade telematica (Dettori) siat in relatzione a sa
dibata che in ordine a sa votatzione, cun su controllu costante de su Segretariu comunale;

cun votos favorévoles de acordu in su matessi tempus, esprimidos a manera legale, in cunforma a
cantu indicadu subra (Mura-Marica in preséntzia) (Dettori in modalidade telematica);

DELIBERAT



DE APROVARE sas premissas narrativas e motivatzionales a su dispositivu presente
apretziende.las inoghe a manera integrale torradas a cramare e tramudadas;

DE LEARE ATU, pro more de cantu istabilidu dae sa Deliberatzione de sa Giunta de
s’Unione n. 15 de su 26/06/2020, tzitada in su preambulu, de sa délega de funtziones e de
s’assegnatzione ligada a custu Ente, dae parte de s’Unione de sos Comunes de su
Biddanoa, de sa summa de € 15.384,56, sugeta a rendicontatzione, pro sa realizatzione de
sas manifestatziones de promotzione turistica in su territoriu de Padria prevididas in su
programma calendarizadu aprovadu dae s’Unione de su Biddanoa matessi cun sa prefata
deliberatzione n. 15/2020;

DE PRETZISARE chi sa realizatzione de sos interventos in paraula est istada afidada a sos
Comunes singulos dae parte de s’Unione de sos Comunes de su Biddanoa pro sa
mancantzia de personale in s’organicu de sa matessi, pro persighire in mesura efitzente e
eficatze s’obietivu definidu intre de s’Unione de sa valorizatzione turistica de totu su
territoriu;

DE ATESTARE chi su programma de manifestatziones aprovadu dae s’Unione de sos
Comunes pro mediu de sa deliberatzione 15/2020 ripitida, pro cantu pertocat sos eventos
calendarizados in Padria, paret funtzionale a s’isvilupu e a sa valorizatzione turistica de su
territdoriu comunale e puru a su contivizu de sos interessos de sa Comunidade padriesa in
cunforma a s’art. 3 de su d.Igs. n. 267/2000 e mm.ii.ii.;

DE ISTABILIRE, pro more de su printzipiu de autonomia organizativa segundu s’art. 5 de su
d.lgs.vu n. 165/2001 e mm.ii.ii. e in aplicatzione de su printzipiu de sussidiariedade
orizontale, segundu s’art. 118 Cost., chi sa realizatzione de sas initziativas segundu su
programma unionale torradu a cramare at a essere fata pro mediu de s’interessamentu de
sos Assotzios Locales chi s’ant a faghere disponibiles, in relatzione a sos tematismos
diversos prevididos, a faghere formas de partenariadu idonea e de cooperatzione mutua
cun custu Ente pro s’isparghimentu prenu de sas finalidades istabilidas dae s’"Unione de sos
Comunes;

DE DESTINARE su finantziamentu in tratatzione, in su rispetu de su programma aprovadu
dae s’Unione, comente sighit:

AMBITU INITZIATIVA IMPORTU
ISPORT INCONTRU PUGILATU

5.000,00
CULTURA - INTITULATZIONE MUSEU

ARCHEOLOGICU A SA FIGURA DE
SU PROF. CARLINO SOLE
- STANIS DESSY: SU PERIODU

PADRIESU (1942) 5.384,56

TURISMU RELIGIOSU FESTA DE SANTA ZULIA
3.000,00

TURISMU RELIGIOSU FESTA DE SANT'ANTONI
2.000,00

TOTALE

€ 15.384,56




7. DE DARE ATU chi s’ispesa chi benit dae su provedimentu presente agatat cobertura in su
cap. 700.3, missione 07, programma 01, de su bilantziu de previsione 2020/2022,
cumpeténtzia 2020 e chi sa matessi at natura vinculada e est sugeta a rendicontatzione.

8. DE INCARRIGARE su Responsabile de s’area Sotziu-culturale in ordine a sos acumprimentos
chi cunsighint a su deliberadu presente, cun riguardu particulare a sa predispositzione de
avisu publicu idoneu a manifestare interessu, pro dare atuatzione a formas de
partenariadu e de cooperatzione mutua pro sas finalidades segundu su puntu 5 de su
dispositivu presente;

9. DE DECLARARE in fines sa deliberatzione presente a pustis de separada, a su matessi
tempus e a sa matessi manera votatzione de acordu (Mura — Marica in presentzia) (Dettori
in modalidade telematica) — esecutabile a manera immediata in cunforma e pro sos efetos
de s’art. 134, comma 4, D.Lgs. 267/2000, istende s’urgentzia de assigurare su
perfetzionamentu de sas finalidades suas.

PARRE DE REGULARIDADE TECNICA

In cunforma a s’art. 49 c¢. 1 de su T.U.E.L. su Dirigente/P.0. ARCA MARIANGELA in data
10/08/2020 at esprimidu parre FAVOREVOLE

PARRE DE REGULARIDADE CONTABILE

In cunforma a s’art. 49 c. 1 de su T.U.E.L. su Dirigente/P.0. ARCA MARIANGELA in data
10/08/2020 at esprimidu parre FAVOREVOLE

SU SINDIGU SU SEGRETARIU COMUNALE

DOT. MURA ALESSANDRO DOT. PULEDDA ANTONINO

NOTA DE PUBLICATZIONE N. 624

In cunforma a s’art. 124 de su T.U. 267/2000 su responsabile de sa Publicatzione SEGRETARIU
COMUNALE DOT. PULEDDA ANTONINO atestat chi in data 24/08/2020 s’est protzedidu a sa
publicatzione in s’Albu Pretoriu.

Sa Delibera est esecutiva in cunforma a sas dispositziones de lege in vigentzia.

Tradutzione de s’operadora de s’isportellu linguisticu de su comune de Padria
Maria Leonarda Correddu




